
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<____>> _________________2016 թվական N ___Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՕԳՈՍՏՈՍԻ 25-Ի N862-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

   Հիմք ընդունելով <<Իրավական ակտերի մասին>> ՀՀ օրենքի 70-րդ հոդվածի 5-րդ մասը` Հայաստանի Հանրապետության կառավարությունը որոշում է.

 1. Հայաստանի հանրապետության կառավարության 2016 թվականի օգոստոսի 25-ի <<Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին>> N862-Ա որոշման 2-րդ կետի 1-ին ենթակետը շարադրել հետևյալ խմբագրությամբ.

<< 1) սույն որոշման հավելվածում նշված շենք-շինություններն անհատույց սեփականության իրավունքով հանձնվում են նախապես վարվող բանակցությունների միջոցով ընտրված կազմա​կերպություններին՝ հավելվածի 3-րդ, 4-րդ և 5-րդ կետերում նշված շենք-շինությունների քանդման (ապա​մոնտաժման) աշխատանքներն մինչև 2016 թվականի դեկտեմբերի 20-ը, իսկ 1-ին և 2-րդ կետերում նշվածներինը՝  մինչև 2017 թվականի մարտի 1-ն իրականացնելու համար.>>:

ՏԵՂԵԿԱՆՔ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՕԳՈՍՏՈՍԻ 25-Ի N862-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

   1.

	 <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՕԳՈՍՏՈՍԻ 25-Ի N862-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
ՀՀ կառավարության որոշման նախագծի հիմնավորում

	1.
	Անհրաժեշտությունը

	
	  Հայաստանի Հանրապետության կառավարության 2016 թվականի օգոստոսի 25-ի <<Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին>> N862-Ա որոշմամբ պետական գույքի քանդման /ապամոնտաժման/ նպատակով սահմանված վերջնաժամկետների մասնակի երկարաձգում:  

	2.
	 Ընթացիկ իրավիճակը և խնդիրները

	
	ՀՀ կառավարության և Ասիական զարգացման բանկի միջև իրականացվող դպրոցների սեյսմիկ անվտանգության բարելավման ծրագրի շրջանակներում ՀՀ կառավարության կողմից 2016թ. օգոստոսի 25-ին ընդունվել է N862-Ա որոշումը, որի 1-ին կետի համաձայն ՀՀ կառավարությանն առընթեր պետա​կան գույքի կառավարման վարչությանը թույլատրվել է ՀՀ օրենս​դրությամբ սահմանված կարգով կազմակերպել ՀՀ սեփա​կանությունը հանդիսացող 5 միավոր գույքի (ներառյալ հիմքերը) քանդման (ապա​մոնտաժման) աշխատանքների կատարման գործընթացը՝ որոշումն ուժի մեջ մտնելուց հետո 15-օրյա ժամկետում նախապես վարվող բանակցությունների միջոցով ընտրելով լիցենզավորված շինարարական կազմակերպություն՝ ՀՀ կառավարությանն առընթեր պետական գույքի կառավարման վարչության կողմից վարվող բանակցությունների միջոցով:

Որոշման կատարումն ապահովվելու նպատակով նշված շենք շինություններից  ՀՀ Արարատի մարզի Նոր Խարբերդ գյուղի 1-ին փող., 14, ՀՀ Գեղարքունիքի մարզի Գավառ քաղաքի Հացառատ թաղամաս, Բուռնազյան 29 և ՀՀ Սյունիքի մարզի Կապան քաղաքի Շահումյան 16 ա շենք շինությունների ապամոնտաժման նպատակով արդեն իսկ ընտրվել են համապատասխան կազմակերպություններ և նրանց կողմից արդեն իսկ սկսվել են շենք շինությունների քանդման /ապամոնտաժման/ աշխատանքներ, որի ավարտը նշված որոշման համաձայն սահմանված է 2016 թվականի դեկտեմբերի 20-ը: 

Իսկ <<Երևանի Ռ. Իշխանյանի անվան հ. 153 հիմնական դպրոց>> և <<Երևանի Գ. Ստեփանյանի անվան հ. 135 հիմնական դպրոց>> ՊՈԱԿ-ների կողմից զբաղեցված շենք շինություններում ընթացող դասընթացների պատճառով հնարավոր չի եղել կազմակերպել դրանց ապամոնտաժման աշխատանքները: Երևանի քաղաքապետարանը գրությամբ տեղեկացրել է, որ  դասընթացները հնարավոր կլինի դադարեցնել և շարժակազմը ամբողջությամբ տեղափոխել համապատասխանաբար 2016 թվականի հոկտեմբերի 15-ին և նոյեմբերի 15-ին: 

Հաշվի առնելով, որ նշվածի արդյունքում որոշմամբ ապամոնտաժման նպատակով սահմանված ժամկետների նվազում են երկուսից երեք ամսով, խնդիրը  քննարկվել է ՀՀ փոխվարչապետ, ՀՀ միջազգային տնտեսական ինտեգրման և բարեփոխումների նախարարի մոտ կազմակերպված խորհրդակցության ընթացքում, որում հանձնարարվել էր Հայաստանի տարածքային զարգացման հիմնադրամի քննարկել հարցը, որի հետ կապված  հիմնադրամը տեղեկացրել է, որ չի առարկում որպեսզի նշված 2 դպրոցների շենք, շինությունների ապամոնտաժումը ավարտվի ավելի ուշ քան նախատեսված է որոշմամբ, սակայն 01.03.2017թ. ոչ ուշ, իսկ ՀՀ միջազգային տնտեսական ինտեգրման և բարեփոխումների նախարարությունը տեղեկացրել է, որ ավարտի վերջնաժամկետների փոփոխության վերաբերյալ առաջարկություններ չունի:

 Հաշվի առնելով նշվածը նախագծով առաջարկվում է Հայաստանի Հանրապետության կառավարության 2016 թվականի օգոստոսի 25- N862-Ա որոշման մեջ կատարել համապատասխան փոփոխություն նշված դպրոցների շենք շինությունների ապամոնտաժման վերջնաժամկետը սահմանելով 2017 թվականի մարտի 1-ը:

	3.
	Տվյալ բնագավառում իրականացվող քաղաքականությունը 

	
	Հայաստանի Հանրապետության կառավարության 2016 թվականի օգոստոսի 25-ի N862-ն որոշման կատարման ապահովում՝ ժամկետների մասնակի երկարաձգմամբ:

	4.
	 Կարգավորման նպատակը և բնույթը 

	
	Հայաստանի Հանրապետության կառավարության 2016 թվականի օգոստոսի 25-ի N862-Ա որոշմամբ սահմանված գործընթացի ապահովվում:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Հայաստանի Հանրապետության կառավարության 2016 թվականի օգոստոսի 25-ի N862-Ա որոշման կատարման ապահովվում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<<Հայաստանի Հանրապետության կառավարության 2016 թվականի օգոստոսի 25-ի N862-Ա որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ պետական բյուջեում եկամուտների ավելացում կամ նվազում չի նախատեսվում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՕԳՈՍՏՈՍԻ 25-Ի N862-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀՀ կառավարության  որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ միջազգային տնտեսական ինտեգրման և բարեփոխումների նախարարություն 30.11.2016թ.

N  07/4050-16
	Նախագծի վերաբերյալ դիտողություններ և առաջարկություններ չունի:

	ՀՀ կրթության և գիտության նախարարություն

29.11.2016թ.

N 01/12.2/15100-16
	    Նախագծի վերաբերյալ դիտողություններ և առաջարկություններ չունի:

	ՀՀ ֆինանսների նախարարություն 

01.12.2016թ.

N  01/11-1/26722-16
	1. ղեկավարվելով «Իրավական ակտերի մասին» ՀՀ օրենքի 70-րդ հոդվածի 2-րդ մասով` առաջարկում ենք Նախագծում «խմբագրել հետևյալ բովանդակությամբ» բառերը փոխարինել «շարադրել հետևյալ խմբագրությամբ» բառերով,

2. Նախագծի համարակալումն անհրաժեշտ է համապատասխանեցնել վերոնշյալ օրենքի 41-րդ հոդվածի պահանջներին:


	1. Ընդունվել է:

2.Ընդունվել է:
	1.Նախագծում կատարվել է համապատասխան փոփոխություն:
2. Նախագծում կատարվել է համապատասխան լրացում:



	Հայաստանի տարածքային զարգացման հիմնադրամ

01.12.2016թ.

N 4245
	Նախագծի վերաբերյալ դիտողություններ և առաջարկություններ չունի:

	ՀՀ արդարադատության նախարարություն
29.11.2016թ.

N   01/14/15751-16
	   1. Նախագծում «խմբագրել հետևյալ բովանդակությամբ» բառերն անհրաժեշտ է փոխարինել «շարադրել հետևյալ խմբագրությամբ» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները:

     2. Նախագիծն անհրաժեշտ է համաձայնեցնել շահագրգիռ մարմինների հետ:


	1.Ընդունվել է:
2.Ընդունվել է:
	1.Նախագծում կատարվել է համապատասխան փոփոխություն:
2. Շահագրգիռ մարմինների կարծիքները կցվում են:

	Երևանի քաղաքապետարան
	Նախագծի վերաբերյալ դիտողություններ և առաջարկություններ չունի:


